
Na osnovu ĉlana 66. st. (1) i (2) Zakona o organizaciji 
organa uprave u Federaciji Bosne i Hercegovine ("Sluţbene 
novine Federacije BiH", broj 35/05) i ĉlana 96. stav (4), a u 
vezi sa ĉlanom 104. Zakona o srednjem obrazovanju 
("Sluţbene novine Kantona Sarajevo", br. 23/17, 30/19 i 
33/21), ministrica za odgoj i obrazovanje Kantona Sarajevo 
donosi 

PRAVILNIK 
O IZMJENAMA I DOPUNAMA PRAVILNIKA O 
VOĐENJU PEDAGOŠKE DOKUMENTACIJE I 

EVIDENCIJE U SREDNJOJ ŠKOLI I DOMU UĈENIKA 

Ĉlan 1. 
(Dopuna ĉlana 11.) 

U Pravilniku o voĊenju pedagoške dokumentacije i 
evidencije u srednjoj školi i domu uĉenika ("Sluţbene novine 
Kantona Sarajevo", br. 4/19, 9/19 i 25/21) u ĉlanu 11. stav (13) 
iza rijeĉi: "direktor škole" dodaju se rijeĉi:", sekretar škole". 

Ĉlan 2, 
(Dopuna ĉlana 15.) 

U ĉlanu 15. stav (3) iza rijeĉi "direktor škole" briše se 
interpunkcijski znak taĉka i dodaju se rijeĉi:", odnosno osoba 
koju direktor škole imenuje za voĊenje ljetopisa škole.*'. 

Ĉlan 3. 
(Izmjena ĉlana 16.) 

U ĉlanu 16. stav (1) mijenja se i glasi: 
"(1) Zapisnik sa sjednice Nastavniĉkog vijeća vodi se u 

elektronskom obliku i obaveznoj štampanoj verziji 
na papiru formata A4, numerisanih stranica sa 
potpisom direktora škole, zapisniĉara i ovjerom 
peĉata škole na svakoj stranici. Numerisanje se vrši 
na naĉin da svaki novi zapisnik prati niz sa 
prethodne sjednice. Zapisnik se uvezuje u svesku 
zapisnika na kraju školske godine, u tvrdi uvez. 
Naslovna stranica sveske zapisnika treba da sadrţi 
sljedeće podatke: naziv ustanove, školsku godinu, 
ime zapisniĉara i potpis direktora škole. Posljednja 
stranica treba da sadrţi podatke o ukupnom broju 
stranica sveske zapisnika sa potpisom direktora i 
ovjerom peĉata škole. Rok ĉuvanja sveske zapisnika 
je 10 godina." 

Ĉlan 4. 
(Izmjena ĉlana 20.) 

U ĉlanu 20. stav (1) mijenja se i glasi: 
"(1) Zapisnik sa sjednice školskog odbora vodi se u 

elektronskom obliku i obaveznoj štampanoj verziji 
na papiru formata A4, numerisanih stranica sa 
potpisom predsjednika školskog odbora, lica koje 
vodi zapisnik i ovjerom peĉata škole na svakoj 
stranici. Numerisanje se vrši na naĉin da svaki novi 
zapisnik prati niz sa prethodne sjednice. Zapisnik se 
uvezuje u svesku zapisnika na kraju školske godine, 
u tvrdi uvez. Naslovna stranica sveske zapisnika 
treba da sadrţi sljedeće podatke: naziv ustanove, 
školsku godinu, ĉlanove školskog odbora, 
zapisniĉara i predsjednika školskog odbora. 
Posljednja stranica treba da sadrţi podatke o 
ukupnom broju stranica sveske zapisnika sa 
potpisom predsjednika školskog odbora i ovjerom 
peĉata škole. Rok ĉuvanja sveske zapisnika je 10 
godina." 

Ĉlan 5. 
(Izmjena i dopuna ĉlana 28.) 

(1) U ĉlanu 28. stav (1) iza rijeĉi: "Nastavnim planom i 
programom" dodaju se rijeĉi: "i Nastavnim planom i 
programom sa definisanim ishodima liĉenja". 

(2) U stavu (3) iza rijeĉi: "po predmetima" dodaju se rijeĉi: 
koji planiraju nastavu po Nastavnom planu i programu", a 
iza rijeĉi: "SŠ9" briše se interpunkcijski znak taĉka i 
dodaju se rijeĉi: ", a za predmete koji se planiraju po 
Nastavnom planu i programu sa definisanim ishodima 
uĉenja obrazac Godišnjeg plana i programa oznaĉava se 
sa SŠ9A, koji je sastavni dio ovog pravilnika". 

Ĉlan 6. 
(Izmjena ĉlana 34.) 

U ĉlanu 34. stav (4) mijenja se i glasi: 
"(4) Zapisnik potpisuje predsjednik ispitne komisije, 

direktor škole i razrednik/zaduţeno lice, koji su 
odgovorni za ukupnu dokumentaciju o ispitu.". 

Ĉlan 7. 
(Izmjena obrazca) 

Obrazac SŠ10, a koji je sastavni dio Pravilnika o voĊenju 
pedagoške dokumentacije i evidencije u srednjoj školi i domu 
uĉenika, mijenja se obrascem koji je sastavni dio ovog 
pravilnika. 

Ĉlan 8. 
(Stupanje na snagu) 

Ovaj pravilnik stupa na snagu danom objavljivanja u 
"Sluţbenim novinama Kantona Sarajevo". 

Broj 11-34-30946-7/23 
4. augusta 2023. godine 

Sarajevo 

Po ovlaštenju ministrice 
pomoćnik ministrice 

Ezudin Kurtović, s. r. 

SŠ10 

METODOLOGIJA 
ZA IZRADU GODIŠNJEG PROGRAMA RADA 

SREDNJA ŠKOLA 

UVOD 

Osnovna pretpostavka uspješnog rada škole je savremena 
organizacija u kojoj su zadaci konkretizirani i jasni. Pedagoški 
osmišljen i realno planiran rad garant su kvaliteta i uspjeha svih 
njenih zaposlenika i jedan od temeljnih zadataka savremene 
organizacije rada u kojoj je svaki ĉlan kolektiva nosilac i 
kreator konkretnih zadataka. U ovakvoj organizaciji, planirani 
ciljevi i zadaci djeluju motivirajuće i mobilizirajuće, kako na 
zaposlenike tako i na uĉenike. 

Godišnjim programom rada škole potrebno je osigurati 
jedinstveno djelovanje svih njenih ĉinilaca. 

1. Izvještaj o realizaciji godišnjeg programa za prvo 
polugodište tekuće školske godine 

Sastavni dio godišnjeg program rada je Izvještaj o 
realizaciji godišnjeg programa za prvo polugodište tekuće 
školske godine u kojem su evidentirani pokazatelji uspješnosti 
rada škole u prethodnoj školskoj godini. Ovi podaci se koriste 
za dalji razvoj i unapreĊenje rada škole i izradu programa 
zasnovanog na jasnim i nedvosmislenim pokazateljima. 

Direktor srednje škole podnosi izvještaj o rezultatima u 
uĉenju i vladanju uĉenika na kraju prvog polugodišta kao i na 
kraju školske godine JU Institut za razvoj preduniverzitetskog 
obrazovanja. 

2. Godišnji program rada škole 
Rad škole temelji se na pozitivnoj pedagoškoj teoriji i 

praksi i postignutim rezultatima u prethodnom periodu kao 
verifikatoru znanstvenih dostignuća. U izradi godišnjeg 
programa rada potrebno je prije svega, imati jasnu 
metodologiju i poštovati sljedeće principe: 

1. Princip primjene metodologije za izradu godišnjeg 
programa rada; 

2. Princip jasno definiranih cil jeva, zadataka i naĉina 
njihovog realiziranja; 

3. Princip objektivne procjene i ocjene uvjeta i 
mogućnosti iskljuĉivo na realnoj osnovi; 

4. Princip aktuelnosti nastavnih planova i programa; 
5. Princip ekonomiĉnosti i odgovornog odnosa prema 

povjerenim materijalnim i ljudskim resursima. 
Princip primjene metodologije za izradu godišnjeg 

programa rada treba biti odgovarajućiza konkretnu ustanovu 
za koju se program radi. Od naĉina na koji se prilazi problemu 
u odreĊenoj djelatnosti zavisi i ishod konaĉnog rješenja. Za sve 
srednje škole, metodologija izrade godišnjeg programa je 
jedinstvena, uz uvaţavanje odreĊenih specifiĉnosti. 

Pod principom jasno definiranih ciljeva, zadataka i 
naĉina njihovog realiziranja, podrazumijeva se definiranje 
jasnih ciljeva i zadataka i naĉina njihovog realiziranja, odnosno 
ciljevi i zadaci mogu biti opći za oblast na koju se odnose i 
posebni (specifiĉni) za konkretni segment. Kao takvi, 
uvjetovani su generalnim zahtjevima pedagoške nauke i 
iskustva, zakonskim i podzakonskim aktima i društvenim 
obiljeţjima sredine u kojoj se škola nalazi. 

Objektivna procjena i ocjena uvjeta i mogućnosti 
iskljuĉivo na realnoj osnovi, zasniva se na stvarnim 
pokazateljima relevantnim za program ustanove, kao i na 
procjeni mogućih postignuća koja su uvjetovana legislativom, 
materijalnim i ljudskim resursima, vrstom škole, globalnim 
ekonomskim kretanjima, potrebama trţišta rada itd. 

Princip aktuelnosti nastavnih planova i programa 
podrazumijeva primjenu savremenih nastavnih planova i 
programa donesenih od strane Ministarstva i njihovim 
kontinuiranim osavremenjivanjem u skladu sa savremenim 
nauĉnim dostignućima. 

Princip ekonomiĉnosti i odgovornog odnosa prema 
povjerenim materijalnim i ljudskim resursima, zasniva se na 
odgovornom odnosu organa upravljanja i organa rukovoĊenje 
škole za ekonomiĉno planiranje utroška budţeta škole, 
odgovornom odnosu prema povjerenim resursima. 

3. Ciljevi i zadaci 
S obzirom da škola ima opći i poseban znaĉaj, godišnji 

program rada treba temeljiti, kako na općim principima koji su 
zajedniĉki ovoj oblasti, tako i na specifikumu same škole. Pri 
definiranju ciljeva i zadataka, potrebno je ispoštovati; zakonske 
osnove, nastavne planove i programe, pedagoške standarde, 
znanstvena i struĉna dostignuća, te iskustvo i tradiciju škole. 

Ukoliko škola u svom redovnom nastavnom procesu ima 
više specifiĉnih nastavnih planova i programa i razliĉitih nivoa 
vannastavnih aktivnosti, pri definiranju ciljeva i zadataka 
potrebno je obratiti posebnu paţnju 11a sljedeće: 

- ciljeve i zadatke samog nastavnog plana i programa. 
- efektnost i kvalitet obrazovno - odgojnog rada. 
- organizaciju rada škole i njeno funkcionalno djelovanje, 
- racionalizaciju nastave, uĉenja, primjene postojećih i 

usvajanje novih tehnika i tehnologija u nastavi. 
- struĉno usavršavanje radnika škole i inoviranje 

nastavnog procesa. 
- podsticanje i motiviranje uĉenika za postizanje što boljih 

rezultata. 
- efikasnost pedagoške sluţbe, kao i ostalih ĉinilaca koji 

utiĉu na obrazovno - odgojni rad. 
4. Procedure za izradu i donošenje godišnjeg 

programa rada 
U skladu sa odredbama Zakona o srednjem obrazovanju 

Kantona Sarajevo ("Sluţbene novine Kantona Sarajevo", broj 

23/17, 30/19, 33/21), za donošenje godišnjeg programa rada 
škole potrebno je blagovremno izvršiti sve pripreme i godišnji 
program rada donijeti do kraja septembra tekuće godine. 
Pripreme za izradu i donošenje godišnjeg programa rada 
podrazumijevaju sljedeće aktivnosti: 

1. U mjesecu junu tekuće godine izvršiti sve potrebne 
pripreme za izradu i donošenje godišnjeg programa rada kao što 
su; utvrĊivanje stanja ljudskih i materijalnih resursa, formiranje 
odjeljenja sa optimalnim brojem uĉenika, raspodjela ĉasova 
nastavnicima, raspodjela razredni stava, utvrĊivanje poslova i 
radnih zadataka u okviru 40 satne radne sedmice, planiranje 
izleta, posjeta, ekskurzija, studijskih putovanja, logorovanja i 
drugih aspekata koje bude moguće planirati. 

2. U trećoj nastavnoj sedmici u mjesecu septembru, 
direktor na osnovu ranije izvršenih priprema, uvaţavajući 
novonastale okolnosti, prikupljene podatke o obiljeţju statusa 
uĉenika, obaveznog izbora nastavnog predmeta od strane 
uĉenika radi formiranja grupa, godišnjih planova rada struĉnih 
organa i planova rada struĉnih saradnika. te drugih potrebnih 
informacija izraĊuje nacrt godišnjeg programa rada škole sa 
posebnim akcentom na tabele 1.33, 34, 35, 35a, 36, 36a, 37, 
37a, 38, 38a, 39, 39a, 40, 40a, 40b, 41, 41a, 41b, 41c, 42, 43, 
44, 45, 1.1., 1.2. i 2,1. 

3. Podatke za tabele, iz prethodne taĉke, direkor škole je, 
do kraja treće sedmice mjeseca septembra, obavezan uskladiti 
JU Institut za razvoj preduniverzitetskog obrazovanja i 
Sektorom za ekonomske poslove, a nakon usaglašavanja, JU 
Institut za razvoj preduniverzitetskog obrazovanja školi izdaje 
pozitivno mišljenje o usklaĊenosti podataka ĉime se 
omogućava dalja procedura donošenja godišnjeg programa rada 
1. 

4. Dalje, godišnji program rada škole, kako je to zakonom 
predviĊeno, utvrĊuje Nastavniĉko vijeće, a nakon toga donosi 
Školski odbor najkasnije do kraja mjeseca septembra za tekuću 
školsku godinu. 

5. Po jedan primjerak donesenog godišnjeg programa 
rada, u elektronskoj verziji, škola dostavlja Ministarstvu za 
odgoj i obrazovanje, škole sa podruĉja Grada Sarajeva godišnji 
program dostavljaju Gradskoj upravi i nadleţnom organu 
općine, a škole sa podruĉja izvan Grada, godišnji program 
dostavljaju nadleţnom organu općine na ĉijoj teritoriji se nalazi 
škola. 

Sve izmjene i dopune koje nastanu u toku školske godine, 
uz saglasnost JU Instituta za razvoj preduniverzitetskog 
obrazovanja donosi Školski odbor. 

                                                                 
1 Ĉlan 138. 140. i 141. Zakona (nadzor nad zakonitošću rada, struĉni nadzor, 

vrednovanje i struĉna pomoć i omogućavanje vršenja nadzora) 

